Տ Ե Ղ Ե Կ Ա Ն Ք
​​​ «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարու​թյան 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ 
	1. Արդարադատության նախարարություն
	22.04.2026թ.

	
	N /27.4.1/21087-2026

	«Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը՝

1. Նախագծի 1-ին կետի 2-րդ ենթակետի «դ» պարբերությամբ լրացվող 4.1-ին կետի 2-րդ ենթակետում «օրենքների, այլ իրավական ակտերի» բառերն առաջարկում ենք փոխարինել «օրենքների, ենթաօրենսդրական ակտերի» բառերով։
	Ընդունվել է

	2. Նախագծի 1-ին կետի 2-րդ ենթակետի «ժ» պարբերությամբ լրացվող 14.1-ին կետով սահմանվում է անձանց անհատույց սեփականության իրավունքով բնակարան տրամադրելիս բնակելի սենյակների որոշման կարգը՝ ելնելով ընտանիքի անդամների թվից, մինչդեռ կարգավորմամբ չի հստակեցվում, թե որ ժամանակահատվածի դրությամբ է հաշվարկվում ընտանիքի անդամների թիվը, ինչը կարող է հանգեցնել իրավական անորոշության և տարատեսակ մեկնաբանությունների առաջացման։

Հետևաբար՝ գտնում ենք, որ անհրաժեշտ է կարգավորմամբ հստակ սահմանել այն պահը, որի դրությամբ որոշվում է ընտանիքի անդամների թիվը՝ ապահովելով իրավական որոշակիություն և միատեսակ կիրառություն։
	Ընդունվել է
Կատարվել է լրացում:

	3. Նախագծի 1-ին կետի 2-րդ ենթակետի «ի» պարբերությամբ լրացվող 17.5-րդ կետով նախատեսվում է, որ (...) Ծանուցումն ստանալուց հետո 30 աշխատանքային օրվա ընթացքում շահառուի կողմից բնակարանի գնման վկայագիրը չստանալու դեպքում այդ շահառուի մասով ընդունված համապատասխան կառուցվածքային ստորաբաժանման եզրակացությունն ու բնակարանի գնման վկայագիր տրամադրելու մասին Հայաստանի Հանրապետության պաշտպանության նախարարի հրամանի համապատասխան դրույթը համարվում է անվավեր, իսկ շահառուին բնակարանի գնման վկայագիր տրամադրելու հարցը համապատասխան կառուցվածքային ստորաբաժանման կողմից կրկին անգամ կարող է քննարկվել սույն կարգի 17.8-րդ կետով սահմանված ժամկետում:

Նկատի ունենալով, որ ծանուցումը չստանալը կամ վկայագիրը սահմանված ժամկետում չստանալը ոչ բոլոր դեպքերում կարող է պայմանավորված լինել շահառուի դիտավորությամբ, այլ կարող է պայմանավորված լինել ինչպես վարչական մարմնի գործողությամբ կամ անգործությամբ, այնպես էլ անհաղթահարելի հանգամանքներով, որոնց արդյունքում վերջինս զրկվում է վկայագիրը ստանալու հնարավորությունից, գտնում ենք, որ վկայագիրը անվավեր ճանաչելը կարող է հանգեցնել անհամաչափ հետևանքների։

Վերոգրյալից ելնելով՝ առաջարկում ենք կարգավորման մեջ նախատեսել համապատասխան բացառություններ՝ վերոնշյալ դեպքերի համար, ապահովելով շահառուների իրավունքների արդյունավետ պաշտպանությունը և կարգավորման արդարացի կիրառությունը։
	Ընդունվել է ի գիտություն
Բացառություններ սահմանելու անհրաժեշտությունը բացակայում է, քանի որ համապատասխան գործընթացի արդյունքում շահառուի իրավունքը չի դադարում:

	2. Աշխատանքի և սոցիալական հարցերի նախարարություն
	
	17.03.2026թ.

	
	
	N ԱԹ/ԳԽ-2/9452-2026

	         «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտարկումներ չկան։
	Ընդունվել է ի գիտություն



	3. Ներքին գործերի նախարարություն


	24.01.2026թ.

	
	N 43/6/49124-2026

	Ի պատասխան Ձեր՝ 17.02.2026թ. թիվ ՊՆ/510/1789-2026 գրության՝ ՀՀ ներքին գոր​ծերի նախարարությունում ուսումնասիրվել են «Հայաստանի Հանրապետության պաշտ​պանության նախարարության համակարգի բնակարանային պայմանների բա​րե​լավման հաշվառման ընդգրկված պայմանագրային զինծառայողների և նրանց հա​վա​սարեցված անձանց, ծառայությունից սահմանված կարգով արձակված նախկին զին​ծառայողների, զոհված (մահացած) զինծառայողների ընտանիքի անդամների և զին​վորական ծառայության հետ պատճառական կապով հաշմանդամություն ունեցող նախ​կին զինծառայողների՝ հիփոթեքային վարկավորմամբ բնակարանային ապահով​ման պետական աջակցության ծրագիրը հաստատելու մասին» և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարու​թյան 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերը: 

Համաձայն ՀՀ կառավարության 2007 թվականի մարտի 7-ի N 384-Ն որոշման հա​վել​վածի 6-րդ կետի 4-րդ ենթակետի՝ բնակարանային հաշվառման մեջ ընդ​գր​կ​վե​լու նպատակով բնակարանային գործ կազմելու համար պարտադիր ներկայացման են​թակա փաստաթղթերից են համարվում բնակարանային պայմանների մասին` մշտա​կան հաշվառման (վերջին 5 տարվա ընթացքում տարբեր վայրերում հաշվառում ունե​նալու դեպքում` յուրաքանչյուր հաշվառման վայրից) և փաստացի բնակության վայ​րերից տեղեկանքները։ 

Հաշվի առնելով այն հանգամանքը, որ «Բնակչության պետական ռեգիստրի մասին» օրենքն ուժի մեջ է մտնելու ոչ ուշ, քան 2027 թվականի հունվարի 1-ը, առա​ջար​կվում է նախագծով նախատեսվող պահանջները սահմանել հիշյալ օրենքի կար​գա​վորումների համատեքստում։
	Ընդունվել է մասամբ:

      ՀՀ կառավարության 2007 թվականի մարտի 7-ի N 384-Ն որոշման հա​վելվածի (այսուհետ՝ Հավելված) 5-րդ և 6-րդ կետերը վերաբերում են զինծառայողներին որպես բնակարանային պայմանների բարելավման կարիքավոր հաշվառմանը, որն իրականացվել է մինչև 2017 թվականի դեկտեմբերի 16-ը գործող նախկին «Զինծառայողների և նրանց ընտանիքների անդամների սոցիալական պաշտպանության մասին» ՀՀ օրենքի հիման վրա, իսկ նշված օրվանից ուժի մեջ մտած «Զինվորական ծա​ռայության և զինծառայողի կարգավիճակի մասին» օրենքն այլևս չի սահմանել նման իրավունք, որի հիման վրա ներկայումս բացառապես իրականացվում է նախկինում հաշվառման կանգնած անձանց բնակարանային ապահովությունը, և նոր հաշվառում չի իրականացվում, որի կապակցությամբ իրավական անհրաժեշտություն չկա փոփոխություն կատարել փաստացի չկիրառվող դրույթներում:

Միաժամանակ, առաջարկությունն իրացվել է Հավելվածի 14-րդ կետում:



	4. Ֆինանսների նախարարություն


	16.03.2026թ.

	
	N 01//34-2/6064-2026

	Նախագիծ 2-ով նախատեսվում է բարեփոխել ՀՀ ՊՆ համակարգի զինծառայողների և հավասարեցված անձանց բնակարանային ապահովման մեխանիզմը՝ ներդնելով հիփոթեքային վարկավորման բաղադրիչ և վերացնելով գործող կարգավորումների իրավակիրառ խնդիրները։ Մասնավորապես, ի թիվս մի շարք փոփոխությունների. առաջարկվում է բնակարանի գնման վկայագրի միջոցով բնակարանի ձեռքբերման ժամկետը սահմանել 6 ամիս (12-ի փոխարեն)` վկայագիրը շահառուին տրամադրելու օրվանից սկսած` առանց ժամկետի երկարաձգման հնարավորության, որի վերաբերյալ առարկություններ չունենք: Սակայն Նախագծով առաջարկվում է նաև բնակարանի գնման վկայագրի արժեքը հաշվարկել Երևան քաղաքի վարչական սահմաններում գտնվող բազմաբնակարան բնակելի շենքերի բնակարանների շուկայական միջին գների թվաբանական միջինի 100%-ի չափով՝ գործող 50%-ի փոխարեն, որն ուժի մեջ է մտնելու որոշման ընդունման պահից:

Այս կապակցությամբ հայտնում ենք, որ ՀՀ ՊՆ համակարգի բնակարանային պայմանների բարելավման կարիք ունեցողների բնակապահովման նպատակով 2026թ. ՀՀ պետական բյուջեով թվով երկու ծրագրերի գծով հանրագումարային նախատեսված է շուրջ 1.4 մլրդ դրամի չափով գումար՝ բնակարանի գնման վկայագրի միջոցով շուրջ 107 շահառուի համար: Նշված շահառուներից թվով 20-ի համար հատկացումը նախատեսվել է Երևան քաղաքի վարչական սահմաններում, որտեղ բազմա​բնա​​կա​րան բնակելի շենքերի շուկա​յա​կան միջին գնի 50%-ը կազմում է շուրջ 16.0 մլն դրամ: Հետևաբար, Նախագծի ընդունման  դեպքում 2026թ.-ի պետական բյուջեով նախատեսված բնակարանների ձեռքբերման վկայագրերի արժեքը ինքնին կհանգեցնի շուրջ 320.0 մլն դրամ լրացուցիչ գումարի հատկացման անհրա-ժեշտության, որը ներկայիս հարկաբյուջետային խիստ սահմանափակ պայմաններում նույնպես համարում ենք խնդրահարույց:

Հետևաբար, Երևան քաղաքում բազմա​բնա​​կա​րան բնակելի շենքերի շուկայական միջին գնի 50%-ը 100%-ով փոխարինելու վերաբերյալ Նախագծի դրույթը ՀՀ կառավարության կողմից քննարկման արդյունքներով հավանության արժանանալու դեպքում՝ առաջարկում ենք այն կիրառության մեջ մտցնել առնվազն 2027թ.-ից սկսած: 

Ամփոփելով վերոգրյալը՝ ստացվում է, որ ներկայումս իրականացվող ՀՀ ՊՆ համակարգի բնակարանային պայմանների բարելավման նպատակով յուրաքանչյուր տարի ՀՀ պետական բյուջեից ծախսվում է շուրջ 1.4 մլրդ դրամի չափով գումար միջինում սպասարկելով տարեկան շուրջ 100 շահառուի (10 տարվա ընթացքում կծախսվի շուրջ 14.0 մլրդ դրամ՝ ապահովելով 1000 շահառուի բնակարանային պայմանների բարելավում), մինչդեռ ներկայացված նախագծերով առաջարկվում է հիփոթեքային վարկա​վոր​ման պետա​կան աջակցու​թյան ծրագրով փուլային (5 տարի) տարբերակով լուծել շուրջ 2850 շահառուի բնակարանային ապահովման հարցը, որի համար 10 տարվա կտրվածքով պետական բյուջեից կպահանջվի հանրագումարային շուրջ 87.4 մլրդ դրամ, որից առնվազն 32.4 մլրդ դրամը միայն տոկոսադրույքի գծով: Նշենք նաև, որ ըստ Նախագծի հիմնավորման՝ սկսած 2027թ.-ից մինչև 2031թ. պետական բյուջեից յուրաքանչյուր տարի կպահանջվի համապա-տասխանաբար 2.8 մլրդ դրամ, 5.1 մլրդ դրամ, 7.2 մլրդ դրամ, 7.9 մլրդ դրամ և շուրջ 9.0 մլրդ դրամ:

Հաշվի առնելով կենսաթոշակների և նպաստների 2026թ․ ապրիլի 1-ից ավելացման հանգամանքը, որը 2026թ. և հետագա տարիների համար առաջացնելու է ընթացիկ ծախսերի էական աճ, ինչը սահմանափակելու է ՀՀ կառավարության այլ ուղղություններով ծախսեր իրականացնելու հնարավորությունները, ինչպես նաև առողջության համընդհանուր ապահովագրության համակարգից բխող ընթացիկ ծախսերի գծով զգալի ֆիսկալ ճնշումները և բազմաթիվ այլ ուղղություններով գեներացվող հավելյալ ծախսային կարիքները՝ ներկայացված առաջարկը համարում ենք խնդրահարույց:

Ուստի հիփոթեքային վարկա​վոր​ման պետա​կան աջակցու​թյան ծրագրի իրականացումը գտնում ենք ֆիսկալ տեսանկյունից ռիսկային և պետական բյուջեից իրականացվող ծախսերի տեսանկյունից՝ ոչ շահեկան, հաշվի առնելով հավելյալ տոկոսավճարների սպասարկման ծախսերը: 
	Մասամբ է ընդունվել
      Նախագծում կատարվել է փոփոխություն, ըստ որի՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողու-թյունը տարածվում է 2027 թվականի հունվարի 1-ից ծագած հարաբերությունների վրա:
Միաժամանակ, Երևան քաղաքի մասով առաջարկվող կարգավորումը նպատակ ունի վերացնել ՀՀ կառավարության 10.05.2019թ. N 540-Ն որոշմամբ սահմանված վատթարացնող նորմը, քանի որ 2017թ. դեկտեմբերի 16-ից սկսած չի իրականացվում շահառուների նոր հաշվառում, իսկ նախկինում հաշվառվածների նկատմամբ այդ նորմի կիրառումն իր բնույթով վատթարացնող է, ինչն էլ դրսևորվում է շահառուների կողմից դատական բողոքարկումների և դրանց բավարարման տեսքով:


	5. Տարածքային կառավարման և ենթակառուցվածքների նախարարություն


	24.02.2026թ.

	
	N ԴԽ//6706-2026

	Ներկայացնում ենք ՀՀ ՏԿԵՆ պետական գույքի կառավարման կոմիտեի առա​ջար​կություններն ու դիտողությունները՝ «Հայաստանի Հանրապետության պաշտ​պա​նու​թյան նախարարության համակարգի բնակարանային պայմանների բարելավման հաշ​վառման ընդգրկված պայմանագրային զինծառայողների և նրանց հավա​սա​րեց​ված անձանց, ծառայությունից սահմանված կարգով արձակված նախկին զինծա​ռա​յող​ների, զոհված (մահացած) զինծառայողների ընտանիքի անդամների և զին​վորա​կան ծառայության հետ պատճառական կապով հաշմանդամություն ունեցող նախկին զին​ծառայողների՝ հիփոթեքային վարկավորմամբ բնակարանային ապահովման պե​տա​կան աջակցության ծրագիրը հաստատելու մասին» (այսուհետ՝ Նախագիծ 1) և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշ​ման մեջ փոփոխություններ և լրացումներ կատարելու մասին» (այսուհետ՝ Նախագիծ 2) Կառավարության որոշումների նախագծերի վերաբերյալ։
Նախագիծ 2-ի վերաբերյալ առաջարկություններ. 
1. Նախագծի վերնագրում հստակեցնել ՀՀ կառավարության որոշման ընդուն​ման տարեթիվը՝ 2007 թվականը։
	Ընդունվել է

Վրիպակը շտկվել է:

	2. Առաջարկում ենք․ Նախագծի 1-ին կետի 2-րդ ենթակետի «բ» պարբերու​թյու​նում սահմանել փոխանակման պայմանագրի գնահատման հստակ չափանիշներ (օրի​նակ՝ շուկայական համարժեքության գնահատում կամ արժեքների տարբերու​թյան հաշվարկման կարգ), որպեսզի բացառվեն չարաշահման ռիսկերը և ապահովվի իրավական որոշակիություն։
	Չի ընդունվել:
      ՀՀ կառավարության 2007 թվականի մարտի 7-ի N 384-Ն որոշման հավելվածի 2-րդ կետում խոսքը գնում է ՀՀ պաշտպանության նախարարության ձևավորված ծառայողական ֆոնդի, այլ ոչ թե դրա ձևավորման սկզբունքների մասին, որի կարգավորումը որոշման առարկայից դուրս է: Նախագծով առաջարկվող լրացումը կապված է նշված հավելվածի 14-րդ կետի երրորդ նախադասության հետ:

	3. Նախագծով առաջարկվող՝ հի​փո​թե​քային վարկավորումը 5 փուլերով իրականացնելու պայմաններում առաջարկում ենք․ ամրագրել փուլերի շահառուների հերթականությունը ըստ բնակարանային հերթի հաշվառման տարեթվի՝ առաջնա-հերթություն տալով զոհված զինծառայողների ընտանիքներին։
	Չի ընդունվել:
 ՀՀ կառավարության 2019թ. դեկտեմբերի 6-ի N 1419-Ն որոշմամբ սահմանված կարգի 6-րդ կետում արդեն իսկ սահ-մանված են  դրույթներ, ըստ որի՝ 
  «6. Սույն կարգի 2-րդ կետում, ինչպես նաև Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման 3-րդ կետի 1-ին ենթակե-տում սահմանված բնակարանային պայմաններ ունեցող շահառուների բնակարանային ապահովումն իրականացվում է ըստ բնակարանային պայմանների բարելավման հաշվառման վերցնելու տարիների՝ հետևյալ հաջորդական առաջնահեր-թությամբ`

1) զոհված (մահացած) զինծառայողների ընտանիքներ.

2)ֆունկցիոնալության խորն աստիճանի սահմանափա-կումով զինվորական հաշմանդամություն ունեցող նախկին զինծառայողներ.

3) ֆունկցիոնալության ծանր աստիճանի սահմանա-փակումով զինվորական հաշմանդամություն ունեցող նախկին զինծառայողներ.

4) Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման 3-րդ կետի 1-ին ենթակետում նշված նախկին զինծառայողները՝ ըստ ենթակետի «ա» և «բ» պարբերությունների հաջորդակա-նության:»:
Բացի այդ, Ծրագրի նախագծի հավելվածի 5-րդ և 9-րդ կետերում առկա կարգավորումների համաձայն սահմանված է, որ Ծրագրի նախագծի շահառուների բնակարանային ապահո-վումն իրականացվում է համապատասխանաբար՝ ՀՀ կառա-վարության 2007 թվականի մարտի 7-ի N 384-Ն կամ 2018 թվականի փետրվարի 4-ի N 1419-Ն որոշումներով սահմանված կարգերի համաձայն՝ միմյանց հետ չփողկապակցված և առանձին իրականացվող վարչարարության արդյունքում, ուստի նմանօրինակ կարգավորում ամրագրելու անհրա-ժեշտություն առկա չէ: 

	4. Նախագծի 17.8 կետով նախատեսվում է բնակարանի գնման վկայագրի վավերականության 6-ամսյա ժամկետ՝ առանց երկարաձգման հնարավորության։ Առաջարկում ենք քննարկել բացառիկ դեպքերում վկայագրի ժամկետի սահմա-նափակ երկարաձգման հնարավորությունը՝ իրավաչափության և սոցիալական նպատակահարմարության սկզբունքներից ելնելով։
	Չի ընդունվել:

ՀՀ կառավարության 2007թ. մարտի 7-ի N 384-Ն որոշմամբ հաստատված կարգում բնակարանի գնման վկայագրի վավերականության ներկայիս 12- ամսյա ժամ​կե​տը ծրագրի իրականացման ընթացքում հանգեցնում է վիճահարույց խնդիրների, քանի որ տվյալ տարվա առավելապես 2-րդ կիսամյակում տրամադրված ԲԳՎ-ով շահառուն հնարավորություն է ունենում բնա​կա​րան ձեռք բերել նաև հաջորդ տարվա ընթացքում` ԲԳՎ-ի գործողու-թյան ժամկետում, ինչի արդյունքում, շահառուի կող​մից բնակարան ձեռք բերելիս բնակարան վաճառողի հաշ​վի համարին է փոխանցվում արդեն հաջորդ տարվա բյու​ջեով նախատեսված և այլ շահառուների համար պլա​նա​վորված ֆինանսական միջոցներից: Նշված հան​գա​ման​քը բացա-սական ազդեցու​թյուն է ունենում ծրագրի իրա​կանացման արդյունավետության վրա, ուստի և նախաձեռնվել է ԲԳՎ-ի վավերականության 6-ամսյա ժամկետ սահմանելու առա-ջարկությունը, ինչը հաջողությամբ իրականացվում է ՀՀ կառավարության 2018 թվականի փետրվարի 4-ի N 1419-Ն որոշման շահառուներին սահմանված կարգով տրամա-դրված ԲԳՎ-ի իրացման շրջանակներում: 

	5. Նախագծի 2-րդ կետի 5-րդ ենթակետով (25-րդ կետի նոր խմբագրություն) առաջարկում ենք  հստակեցնել պայմանագիր կնքելու ժամկետի խախտման իրավա​կան հետևանքները։
	Ընդունվել է:
Նախագծի 2-րդ կետի 5-րդ ենթակետը լրամշակվել է:



	6. Նախագիծը համապատասխանեցնել «Նորմատիվ իրավական ակտերի մա​սին» օրենքի 14-րդ հոդվածի 5-րդ կետի պահանջներին։

Հայտնում ենք, որ վերոնշյալ առաջարկությունների ընդունումը կնպաստի ներ​կա​յացված նախագծերի (Նախագիծ 1 և Նախագիծ 2) իրավական հստակության, ֆինանսական վերահսկելիության, թափանցիկության և շահառուների իրավունքների պաշտպանության մակարդակի բարձրացմանը։
	Ընդունվել է


	6. Ազգային անվտանգության ծառայություն
	04.03.2026թ.

	
	N 11/331

	«Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքների անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների' հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» Կառավարության որոշման նախագծի հավելվածի 8-րդ կետի 1֊ին ենթակետն առաջարկվում է խմբագրել նախատեսելով կարգավորումներ, որոնց համաձայն' ծրագրի շրջանակներում ձեռք բերվող բնակելի անշարժ գույքի (անշարժ գույքը գնելու իրավունքի) նկատմամբ սեփականության իրավունքը գրանցվելու է միայն զինծառայողի անվամբ, իսկ զինծառայողների զոհված (մահացած) լինելու դեպքում' նրա ընտանիքի անդամների անվամբ:
	Չի ընդունվել:
    Ծրագիրը հաստատելու մասին նախագծով հաստատված հավելվածի 8-րդ կետի 1-ին ենթակետում՝ Ձեռք բերվող բնակարանի կամ կառուցվող շենքից բնակարան գնելու իրավունքի կամ անհատական բնակելի տան կամ կառուց-վող անհատական բնակելի տան և դրա կառուցման համար նախատեսված հողամասի նկատմամբ սեփականության իրավունքը «Գույքի նկատմամբ իրավունքների պետական գրանցման մասին» օրենքով սահմանված կարգով շահառու ընտանիքի բոլոր անդամների անվամբ գրանցելու վերա-բերյալ իրավակարգավորման համար հիմք են հանդիսացել իրավակիրառ պրակտիկայում ի հայտ եկած՝ աջակցություն ստանալուց հետո շահառու ընտանիքների անդամների միջև գույքի բաժանման վեճերի առկայության հանգա-մանքը, ինչը ընտանիքի անդամների հաշվառմամբ հատ-կացված լինելու դեպքում միայն զինծառայողի անվամբ գրանցված լինելու պարագայում հանգեցնում է վիճահա-րույց խնդիրների: 
      Բացի այդ, «Հայաստանի Հանրապետության կառավա-րության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարու​թյան 2018 թվականի դեկ-տեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 2-րդ կետի 5-րդ ենթակետի երկրորդ նախադասության համաձայն՝ զոհված (մահացած) զինծա-ռայողի ընտանիքին վկայագրի միջոցով աջակցություն տրամադրելու դեպքում շահառուն ներկայացնում է ընտա-նիքի չափահաս անդամների գրավոր համաձայնությունը` վկայագիրը մեկ շահառուի անունով տրամադրելու մասին:

	7. Կադաստրի կոմիտե
	02.03.2026թ.

	
	ՍԹ/3526-2026

	Ի պատասխան Ձեր 2026 թվականի փետրվարի 16-ի N ՊՆ/510/1789-2026 գրության՝ «Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքների անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ լրացումներ և փոփոխություն կատարելու մասին» ՀՀ կառավարության որոշումների նախագծերի (համապատասխանաբար՝ Նախագիծ 1 և Նախագիծ 2) վերաբերյալ հայտնում ենք հետևյալը.

Պարզաբանման կարիք ունեն Նախագիծ 1-ին և Նախագիծ 2-ին կցված հիմնավորումների համապատասխանաբար 4-րդ և 5-րդ կետերում արտացոլված ձևավորված կանխավճարի, ինչպես նաև նախագծերին կից ներկայացված հաշվարկների 1-ին, 4-րդ և 5-րդ աղյուսակներում նշված 2025 թվականի 4-րդ եռամսյակի միջին շուկայական գների ստացման հաշվարկները:

Միաժամանակ հայտնում ենք, որ Կադաստրի կոմիտեն 2025 թվականի 1-ին եռամսյակից ի վեր հրապարակել է նաև Երևան քաղաքի Նորք-Մարաշ վարչական շրջանում բազմաբնակարան բնակելի շենքերի բնակարանների՝ շուկայում ձևավորված շուկայական միջին գները:
	Ընդունվել է ի գիտություն:
     Հայաստանի Հանրապետության կառավարության 2007 թվականի մարտի 7-ի N 384-Ն որոշմամբ հաստատված կարգի 17.3 կետի համաձայն՝ անհատույց պետական ֆինանսական աջակցու​թյու​նը հաշվարկվում է բնակարանի գնման վկայագիր տրա​մա​դրելու վերաբերյալ եզրակացու-թյան ընդունման օրվան նա​խորդող եռամսյակի դրությամբ Կադաստրի կոմիտեի կող​մից տրամադրված՝ Հայաստանի Հանրապետության տարածքում բնակարանների ձևավոր-ված շուկայական մի​ջին գների մասին տեղեկատվության հիման վրա:
      Բացի այդ, Հանրապետության կառավարու​թյան 2018 թվականի դեկտեմբերի 6-ի N 1419-Ն որոշման 2-րդ կետի համաձայն՝ հանձնարարվել է ՀՀ անշարժ գույքի կադաստրի կոմիտեի նախագահին` յուրաքանչյուր եռամ-սյակի ավարտից հետո 30-օրյա ժամկետում ՀՀ պաշտպանության նախարարություն և ազգային անվտան-գության ծառայություն ներկայացնել տեղեկատվություն նախորդ եռամսյակում ՀՀ համապատասխան տարա-ծաշրջաններում (ըստ մարզերի և Երևան քաղաքի) բազմաբնակարան բնակելի շենքերի բնակարանների` ձևավորված շուկայական միջինացված գների մասին` սույն որոշմամբ հաստատված կարգի 21-րդ կետի պայմաններին համապատասխան:
    Եկնելով վերոգրյալից 2025 թվականի 4-րդ եռամսյակի միջին շուկայական գնե​րի ստացման հաշվարկների համար հիմք է հանդի​սա​ցել Կադաստրի կոմիտեի կողմից 29.01.2026թ. ՍԹ/1403-2026 գրությամբ ՀՀ պաշտպա-նության նախարարություն տրամադրված՝ բնակարանների ձևավորված միջին գները, որտեղ Երևան քաղաքի բնակարանների գները ներկայացված են առանց Նորք-Մարաշ վարչական շրջանի: 

     Կադաստրի կոմիտեի կողմից Երևան քաղաքում Նորք-Մարաշ վարչական շրջանի բնակարանների շուկայական միջին գների վերաբերյալ տեղեկատվությունը վերը նշված որոշումների պահանջների համաձայն ՊՆ  ներկայացման դեպքում այն ևս կհաշ​վարկ​վի: 

	8. Կենտրոնական բանկ
	20.03.2026թ.

	
	N 16.4-07/265-26

	«Հայաստանի Հանրապետության պաշտպանության նախարարության համակարգի բնակարանային պայմանների բարելավման հաշվառման ընդգրկված պայմանագրային զինծառայողների և նրանց հավասարեցված անձանց, ծառայությունից սահմանված կարգով արձակված նախկին զինծառայողների, զոհված (մահացած) զինծառայողների ընտանիքի անդամների և զինվորական ծառայության հետ պատճառական կապով հաշմանդամություն ունեցող նախկին զինծառայողների՝ հիփոթեքային վարկավորմամբ բնակարանային ապահովման պետական աջակցության ծրագիրը հաստատելու մասին» (այսուհետ՝ Նախագիծ 1) և «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ ու Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշումների նախագծերի (այսուհետ՝ Նախագիծ 2) վերաբերյալ հատնում ենք հետևյալը․
Նախագծերը ուսումնասիրվել են Հայաստանի Հանրապետության կենտրոնական բանկի կողմից, ինչպես նաև ներկայացվել են առևտրային բանկերի կարծիքին։ Սույն թվականի մարտի 3-ին Հայաստանի Հանրապետության կենտրոնական բանկի, Հայաստանի Հանրապետության պաշտպանության նախարարության և առևտրային բանկերի ներկայացուցիչների հետ Հայաստանի Բանկերի միությունում, ինչպես նաև դրանից հետո տեղի են ունեցել մի շարք քննարկումներ Ռազմաուսումնական հաստատությունն ավարտած սպաների պետական աջակցության ծրագրի իրագործման հետ կապված խնդիրների, ինչպես նաև Պաշտպանության նախարարության և ֆինանսական կազմակերպությունների հետ համագործակցության պայմանագրի տիպային ձևի մշակման շուրջ։ Վերոնշված ծրագրի ներքո բանկերի կողմից բարձրացվող հարցադրումները և դրանց ուղղությամբ ակնկալվող լուծումները հիմնականում  նույնական են Նախագիծ 1-ով  ներկայացված ծրագրի իրագործման հետ։ Մասնավորապես, լրացուցիչ հստակեցման հարցերից են համարվում սուբսիդավորման դադարեցման հիմքերի առաջացման պարագայում ֆինանսական կազմակերպությունների հանդեպ ունեցած պարտավորությունների (մայր գումար և կուտակված տոկոսագումարներ) կատարումը (պետության կողմից դրանց մարման շարունակումը), ինչպես նաև գրավի նկատմամբ իրավունքների՝ պետությանը փոխանցման հետ կապված հարաբերությունների ու ընթացակարգերի սահմանումը։

Միաժամանակ  Ձեր ուշադրությանն ենք ներկայացնում Հայաստանի Հանրապետության կենտրոնական բանկի մի շարք դիտարկումներ Նախագծերի վերաբերյալ, իսկ առևտրային բանկերից Նախագծերի վերաբերյալ դիտարկումները ստանալուն պես դրանք ևս աշխատանքային կարգով լրացուցիչ կներկայացնենք Հայաստանի Հանրապետության պաշտպանության նախարարությանը։
	Չի ընդունվել:
Ներկայացված առաջարկությունները վերաբերում են ՌՈՒՀ ավարտած սպաների բնակարանային ապահովման ծրագրին և վերաբերելի չեն Նախագծով կարգավորվող հարաբերություններին: 

	1․ Նախագիծ 2-ի 4-րդ կետով նախատեսվում է սահմանել ծրագրի ներքո հիփոթեքային վարկավորման պայմանագրի օրինակելի ձևը։ Այս կապակցությամբ հայտնում ենք, որ որոշմամբ առավել նպատակահարմար է նախատեսել Հայաստանի Հանրապետության պաշտպանության նախարարության և ֆինանսական կազմակերպությունների միջև համագործակցության պայմանագրի օրինակելի ձևը, իսկ հիփոթեքային վարկավորման պայմանագրի ձևի հաստատումը թողնել համագործակցող ֆինանսական կազմակերպությունների կողմից իրենց ներքին ընթացակարգերով սահմանմանը, քանի որ վերջիններս արդեն իսկ ունեն մշակված հիփոթեքային վարկային պայմանագրերի տիպային ձևեր, և կարծում ենք, բացակայում է նոր օրինակելի պայմանագրի ձև մշակելու անհրաժեշտությունը։
	Ընդունվել է ի գիտություն: 

Նախագծից հանվել է տվյալ կարգավորումը: 

	2․ Նախագծի 1-ի 11-րդ կետի առաջին նախադասությունը առաջարկում ենք շարադրել հետևյալ կերպ՝ 

«Հաստատուն ճշգրտվող տոկոսադրույքով վարկավորման դեպքում վարկավորման տոկոսադրույքը վարկի տրամադրման պահին հաջորդող 36 ամիսների ընթացքում մնում է անփոփոխ, իսկ 37-րդ ամսից սկսած այն փոփոխվում է  Կենտրոնական բանկի վերաֆինանսավորման տոկո​սադրույքի +/- 1%-ից ավելի փոփոխության դեպքում (վարկային պայմանագրի համաձայն՝ տվյալ պահին գործող վարկի տոկոսադրույքի հիմքում դրված Կենտրոնական բանկի վերաֆինանսավորման տոկոսա​դրույ​քի նկատմամբ)։»

Նույն դիտարկումը վերաբերում է նաև Նախագիծ 2-ի 17․12-րդ կետին և 29․3-ի 2-րդ ենթակետին։
	Ընդունվել է:



	3․ Նախագիծ 1-ի 6-րդ կետով սահմանվում են կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման վարկի ապահովվածության միջոցները: Հարկ ենք համարում նշել, որ ներկայացված երկու դեպքերի համար առկա է տարբերություն, մասնավորապես ա) ենթակետի համաձայն ապահովվածություն է համարվում նաև կանխավճարը, իսկ բ) ենթակետի դեպքում՝ ոչ: Բացի այդ, մի դեպքում հստակ է, որ սեփականության իրավունքի գրանցումից հետո գրավ է դառնում բնակելի անշարժ գույքը, մյուս դեպքում՝ ոչ: Առաջարկում ենք կարգավորումը չտարբերակել և սահմանել մեկ միասնական  մոտեցում: Նույն դիտարկումը վերաբերում է նաև Նախագիծ 2-ի 17․12-րդ և 29․1-րդ կետերին։
	Ընդունվել է մասնակի:

Համապատասխան դրույթները խմբագրվել են:

	4․ Նախագիծ 1-ի 10-րդ կետում առաջարկում ենք «վերավարկավորող կազմակերպություններից» բառերի փոխարել կիրառել «վերաֆինանսավորող վարկային կազմակերպություններից» բառերը, միաժամանակ վերաֆինանսավորող կազմակերպություններից ներգրավված միջոցների հաշվին տրամադրված հիփոթեքային վարկերի գծով նախատեսված 11% տարեկան տոկոսադրույքի փոխարեն առաջարկում ենք նախատեսել վերաֆինանսավորող վարկային կազմակերպության կողմից տրամադրված վերաֆինանսավորման վարկի տոկոսադրույք գումարած առավելագույնը 3 տոկոսային կետ սահմանաչափը, քանի որ առաջարկվող տոկոսադրույքը շուկայական չէ։ Նույն դիտարկումը վերաբերում է նաև Նախագիծ 2-ի 17․14-րդ և 29․3-րդ կետերին։
	Ընդունվել է մասնակի:

Նախագիծ 2-ի 17․14-րդ և 29․3-րդ կետերում «վերավարկավորող կազմակերպություններ» բառերը փոխարինվել են  «վերաֆինանսավորող վարկային կազմակերպություններ» բառերով

	5․ Նախագիծ 2-ի 17․6-րդ կետի 2-րդ նախադասությունը մեր դիտարկմամբ խնդրահարույց է, հիփոթեքային վարկավորման պայմանագրով ձեռքբերվող բնակելի անշարժ գույքը ենթակա է գրավադրման՝ հօգուտ վարկատու կազմակերպության մինչև հիփոեթային պայմանագրով պարտավորությունների ամբողջական մարումը։ Ընդ որում առաջարկում ենք, որպեսզի վարկային պայմանագիրը լինի երկկողմ՝ վարկատու կազմակերպության և վարկառուի միջև։ Նույն դիտարկումը վերաբերում է նաև 29-րդ կետով առաջարկվող ձևակերպմանը, ուստի առաջարկում ենք տվյալ կետերը խմբագրել։ Այս պարագայում հասկանալի չէ նաև 3 օրում գումարը վաճառողին փոխանցելու պայմանի սահմանումը, մասնավորապես, կառուցվող տան ձեռքբերման դեպքում ՀՀ Քաղաքացիական օրենսգրքով հստակ մեխանիզմ կա սահմանված, որով գումարները փոխանցվում են կառուցապատողի հատուկ հաշվին։ 

Ուստի առաջարկում ենք խմբագրել ու հստակեցնել նշված կետերը, ընդ որում, ըստ ներկայացված Նախագիծ  1-ի, ձեռքբերման իրավունքը, իսկ ավարտական ակտը ստանալուց հետո նաև բնակարանը, գրավի առարկա են հանդիսանում: Այս դեպքում անհասկանալի է, նաև թե այս երկու իրավակարգավորումներից որով ենք առաջնորդվելու:
	Ընդունվել է մասնակի:

Համապատասխան դրույթները խմբագրվել են:


